
Məqalədə süd vəzisi xərçənginin (SVX) erkən diaqnostikasında serum matriksmetalloproteinaza-7 (MMP-

7), MMP-9 və sisteinlə zəngin angiogen induktor 61-in (CYR61) rolunun araşdırılmasını əks etdirən tədqiqat 

işi  haqqında məlumat verilir. Tədqiqata 2023-2024-cü illərdə Milli Onkoloji Mərkəzə müraciət etmiş və SVX 

diaqnozu qoyulmuş 30-51 yaşlı 74 qadının nəticələri daxil edilmişdir. Kontrol qrupunu 25-38 yaşlı praktik 

sağlam 15 qadının nəticələri təşkil etmişdir. Histokimyəvi analiz üsulları ilə SVX-nin biotipləri 

aydınlaşdırılmış, nəticələrə əsasən 8 qadında “tripl neqativ” və ya üçlü neqativ fenotipli, 33 qadında Her2 

sekresiyası müsbət və 33 qadında isə Her2 sekresiyası mənfi olan SVX aşkar edilmişdir. Kontrol qrupun 

nəticələri həm SVX olan bütün qadınların nəticələri ilə, həm də biotiplərə uyğun olaraq müxtəlif 

yarımqrupların göstəriciləri ilə müqayisə edilmişdir. Tədqiqatın nəticələrinə əsasən, Her2-müsbət, Her2-

mənfi və üçlü neqativ SVX yarımqrupları arasında bu göstəricilərdə statistik əhəmiyyətli fərq aşkar 

edilməmişdir. MMP-9-un səviyyəsində isə ümumi SVX qrupu ilə kontrol qrupu arasında statistik əhəmiyyətli 

fərq müşahidə edilmişdir (p<0,001). Tədqiqat göstərmişdir ki, Her2 sekresiyasından asılı olaraq SVX 

biotipləri arasında serum biomarkerlərinin səviyyəsində əsaslı fərq müəyyən edilmir. Ancaq serum MMP-9 

və CYR-61 səviyyəsi SVX-nin biotipindən asılı olmayaraq SVX diaqnostikasında əhəmiyyətli laborator 

biomarker kimi istifadə edilə bilər. 

Ümumdünya Səhiyyə Təşkilatının məlu-

matına görə, son on ildə onkoloji xəstəliklər 

dünyada xəstələnmə və ölüm hallarının əsas 

səbəblərindən biri olaraq qalmaqda davam edir 

[1,2]. Statistik məlumatlara görə süd vəzisi 

xərçəngi son illər artım dinamikasında xər-

çəngin digər növlərini geridə qoymuşdur [3,4]. 

Süd vəzisi xərçəngi dünyada qadınlar arasında 

bədxassəli şişlərdən ölüm faizinə görə 2-ci 

yerdədir [5, 6]. 2021-ci ildə Azərbaycanda 

qeydə alınan xərçəng xəstələrinin 20%-ə 

qədərində süd vəzisi xərçəngi diaqnozu qoyu-

lub. Həmin ildə xərçəng xəstəliyi Respub-

likamızda ölüm səbəbləri arasında ikinci ol-

muşdur [6,8]. 

Metalloproteinazalar (MMP) və ya matrik-

sinlər adlandırılan proteolitik fermentlər ekstra-

sellülyar matriksin strukturunda iştirak edirlər 

və son illərdə süd vəzisi xərçənginin diaqnostik 

markerləri kimi tədqiqatçıların diqqətini cəlb 

edirlər. Bu fermentlər normal fizioloji pro-

seslərin, o cümlədən embrion inkişafı, morfo-

genez, reproduksiya və toxumanın yenidən 

qurulması kimi bir çox proseslərdə vacib rol 

oynayırlar [8]. Onlar həmçinin artrit, xərçəng və 

ürək-damar xəstəlikləri kimi bir çox patoloji 

proseslərdə iştirak edirlər [9,10]. CYR-61 

ekstrasellülyar matriksi təşkil edən zülallardan 

biridir və hüceyrə aktivliyi, adheziya, miqrasiya 

və həmçinin hüceyrə apoptozu proseslərinin 

tənzimlənməsində iştirak edir [11,12]. Son illər 

ekstrasellülyar matriksdəki dəyişikliklərin araş-

dırılması süd vəzisi xərçənginin diaqnostika-

sının təkmilləşdirilməsində, həmçinin proqno-

zunun dəqiqləşdirilməsində əhəmiyyətli istiqa-

mətlərin müəyyən edilməsinə səbəb olacağı 

düşünülür. 

Tədqiqat işinin məqsədi süd vəzisi xər-

çəngi olan qadınların qan serumunda MMP-7, 

MMP-9 və CYR-61 zülallarının səviyyəsinin 

diaqnostik əhəmiyyətinin araşdırılmasından 

ibarət olmuşdur.  
Tədqiqatın material və metodları. Prospektiv 

tədqiqata 2023-2024-cü illərdə Milli Onkoloji 

Mərkəzə müraciət etmiş SVX olan 30-51 yaşlı 74 

qadının nəticələri daxil edilmişdir. Histokimyəvi 

analiz üsulları ilə SVX-nin biotipləri tədqiq edilmiş, 

nəticələrə əsasən 8 qadında “tripl neqativ” və ya üçlü 

neqativ fenotipli, 33 qadında Her2 hipersekresiyası 

müsbət və 33 qadında isə Her2 sekresiyası mənfi 

olan SVX aşkar edilmişdir. Əldə olunan histo-

kimyəvi müayinələrin nəticələrinə əsasən, SVX olan 

qadınlar tripl-neqativ, Her2 müsbət və Her2 mənfi 

yarımqruplarına ayrılmışdır. Kontrol qrupunu 25-38 

yaşlı praktik sağlam 15 qadının nəticələri təşkil 

etmişdir. Kontrol qrupu nəticələri həm SVX olan 

bütün qadınların nəticələri ilə, həm də biotiplərə 

uyğun olaraq ayrı-ayrı yarımqrupların göstəriciləri 

ilə müqayisə edilmişdir 

MMP-7, MMP-9 və CYR-61 zülalları immuno-

ferment (ELISA) analiz metodu ilə tədqiq edil-

mişdir. Bu məqsədlə Bio-Techne (ABŞ) reaktiv 

dəstlərindən istifadə edilmiş, alınmış nəticələr STAT 

FAX 4700 mikroplanşetli yarımavtomat immuno-

ferment analizatorunda ölçülmüşdür. 

Əldə olunmuş nəticələr parametrik və qeyri-

parmetrik üsulların köməyi ilə riyazi statistik 

işlənmişdir. Materialların statistik işlənməsi Fişer və 

t-Student Bonferroni meyarlarından istifadə edil-

məklə parametrik, Uilkokson-Mann-Uitni meyarın-

dan istifadə edilməklə qeyri-parametrik üsulla 

aparılıb. 

Tədqiqatın nəticələri və onların müza-

kirəsi. Her2-müsbət, Her2-mənfi və üçlü neqa-

tiv SVX qruplarında kontrol qrupu ilə müqa-

yisədə serum MMP-7 səviyyəsi aşağı, median 

qiymətləri yarımqruplara müvafiq olaraq  

1,2 (0,6; 4,8) nq/ml, 1,2 (0,8; 2,4) nq/ml və  

2,0 (1,1; 4.9) nq/ml olmuşdur. Her2 müsbət olan 

onkoloji xəstələr qrupunda MMP-7-nin minimal 

həddi 0,2 nq/ml, yuxarı həddi 32,2 nq/ml təşkil 

etmişdir. Her2 neqativ və üçlü neqativ qruplarda 

MMP-7 səviyyəsi müvafiq olaraq 3,0±5,1 

nq/ml, 5,7±9,7 nq/ml olmuşdur. Əsas qrupda 

MMP-7-nin serum səviyyəsi kontrol qrupdakına 

nisbətən Fişer meyarına görə statistik etibarlı 

fərqlənməsə də (pf=0,464), Uilkokson-Mann-

Uitni meyarına əsasən göstəricilər arasında 

etibarlı şəkildə fərqlənmişdir (pU<0,05). 

Tədqiqata daxil edilmiş sağlam qadınlarda 

MMP-7-nin qan serumu səviyyəsi 3,1±0,7 

nq/ml olmuşdur. 

MMP-9 səviyyəsi Her2 müsbət olan qrupda 

28,4 nq/ml və 46,5 nq/ml arasında tərəddüd 

etmiş, orta göstəricisi 37,5±4,4 nq/ml olmuşdur. 

Üçlü neqativ SVX olan qrupda MMP-9 

səviyyəsi orta qiymətlə 37,0±7,6 nq/ml, 

minimal həddi 19,1 nq/ml, maksimal həddi 54,9 

nq/ml olmuşdur. Təqdim olanan qruplar 

arasında əhəmiyyətli statistik dürüst fərq aşkar 

edilməmişdir. Qeyd edilən göstəricilər kontrol 

qrupu ilə müqayisə olunmuş, əsas qrupu təşkil 

edən SVX xəstələrinin qan serumu MMP-9 

səviyyəsi kontrol qrupdakına nisbətən 89,1% 

aşağı (p<0,001) olmuşdur. Əsas qrupda qan 

serumunda MMP-9-un səviyyəsi t-Student-

Bonferroni meyarına əsasən də kontrol qrupuna 

nisbətən statistik etibarlı üstünlüyə malikdir 

(p<0,001).  

Qan serumu CYR-61 səviyyəsində əsas 

qruplar arasında statistik əhəmiyyətli fərq aşkar 

edilməmişdir (pF=0,063). Belə ki, ən yüksək 

nəticə Her2 müsbət olan qrupda müşahidə 

edilmişdir. Her2 müsbət olan SVX qrupunun 

nəticələri Her2 mənfi və tripl-mənfi qruplarla 

müqayisədə müvafiq olaraq 46,5% və 67,1% 

yüksək olmuşdur (cədvəl). Kontrol qrupla 

müqayisədə Her2-müsbət, Her2-mənfi və triple-

mənfi qruplarına daxil olan qadınların qan 

serumunda CYR-6-nin səviyyəsi kontrol qrupla 

müqayisədə müvafiq olaraq 30,5, 20,8 və 18, 3 

dəfə (pF<0,001) artmışdır. Ümumilikdə Her2-

müsbət, Her2-mənfi və üçqat mənfi SVX 

qruplarını təşkil edən qadınlarda MMP-7, 

MMP-9 və CYR-61 zülallarının səviyyəsində  

 

Cədvəl. Süd vəzisi xərçəngi olan qadınlarda qan serumunda MMP-7, MMP-9 və CYR-61 

konsentrasiyası, M (min, max) 

 
 MMP-7, nq/ml MMP-9, nq/ml CYR-61, nq/ml 

Her2-müsbət, n=33 5,7 (0,2 – 32,2) 37,5 (8,0 – 140,0) 406,6 (0 – 5575,0) 

Her2-mənfi, n=33 3,0 (0,2 –25,4) 73,1 (8,0 – 688,0) 277,5 (0 – 784,0) 

Triple-mənfi, n=8 5,7 (0,4 – 29,2) 37,0 (12,0 – 72,0) 243,4 (37,0 – 683,0) 

Cəmi SVX, n=74 4,5 (0,2 – 32,2) 53,3 (8,0 – 688,0) * 331,4 (0 – 5575,0) 

Kontrol, n=15 3,1 (1,8 – 4,1) 486,9 (269,0 – 884,0) 13,3 (0 – 149,0) 

 

Qeyd: * işarəsi ilə əsas və kontrol qrupların göstəriciləri arasındakı fərqin statistik etibarlılığı əks etdirilmişdir. 

qruplar arasında əhəmiyyətli fərq aşkar 

edilməsə də, qan serumunda MMP-9 və CYR-

61-in səviyyəsində əsas qrupla kontrol qrupu 

arasında statistik əhəmiyyətli fərq müşahidə 

edilmişdir (p<0,001). Tədqiqatın nəticələri 

göstərdi ki, qan serumunda MMP-9 və CYR-61 

konsentrasiyası SVX-nin diaqnostikasında 

əhəmiyyətli laborator biomarker kimi istifadə 

edilə bilər. 

Tədqiqatın nəticələrinə əsasən bütün 

qadınların qan serumunda MMP-9 və CYR-

61 konsentrasiyası arasında mənfi korrelya-

siya əlaqələri (r=-0,314, p<0,003) aşkarlan-

mışdır. 

Ekstrasellülyar matriks ilə əlaqəli bəzi 

serum biomarkerləri süd vəzisi xərçənginin 

erkən aşkarlanması üçün diaqnostik marker 

kimi tədqiqatçıların diqqət mərkəzindədir. 

Nəticələrimiz göstərmişdir ki, qan serumunda 

MMP-9-un təyinindən süd vəzisi xərçənginin 

ilkin diaqnostikasında əhəmiyyətli laborator 

biomarker kimi istifadə edilə bilər. Hazırda 

digər onkoloji xəstəliklər zamanı MMP-9-un 

diaqnostik və proqnostik əhəmiyyətinin araş-

dırılması üzərində işlər aparılmaqdadır.  

содержащего ангиогенного индуктора 61 (CYR61) при раке молочной железы (РМЖ). В 

исследование были включены результаты 74 женщин в возрасте от 30 до 51 года, обратившихся в 

Национальный Онкологический Центр в 2023-2024 годах и с диагнозом РМЖ. Контрольную группу 

составили результаты 15 практически здоровых женщин в возрасте 25-38 лет. Биотипы РМЖ были 

определены с использованием гистохимических методов анализа; по результатам у 8 женщин был 

выявлен “тройной негативный” фенотип, у 33 женщин наблюдалась гиперсекреция Her2, и у 33 

женщин секреция Her2 была отрицательной. Результаты контрольной группы были сопоставлены как 

с результатами всех женщин с РМЖ, так и с показателями различных подгрупп, разделенных по 

биотипам. По результатам исследования, статистически значимых различий в уровнях исследуемых 

показателей между подгруппами Her2-позитивного, Her2-негативного и тройного негативного РМЖ 

не выявлено. Однако статистически значимая разница была установлена между общей группой РМЖ 

и контрольной группой по уровню MMP-9 (p<0,001). Исследование показало, что существенных 

различий в уровнях сывороточных биомаркеров между биотипами РМЖ в зависимости от секреции 

Her2 не обнаружено. Тем не менее, уровень сывороточного MMP-9 и CYR-61 может использоваться в 

качестве значимого лабораторного биомаркера для диагностики РМЖ вне зависимости от биотипа. 

Summary. The article presents a study investigating the role of serum matrix metalloproteinase-7 (MMP-

7), MMP-9, and cysteine-rich angiogenic inducer 61 (CYR61) in the early diagnosis of breast cancer (BC). 

The study included results from 74 women aged 30-51 years who visited the National Oncology Centre in 

2023-2024 and were diagnosed with BC. The control group consisted of results from 15 healthy women aged 

25-38 years. The biotypes of BC were determined using histochemical analysis methods; results showed that 

8 women had a 'triple-negative' phenotype, 33 women had Her2-positive hypersecretion, and 33 women had 

Her2-negative BC. The control group results were compared with both the overall results of all women with 

BC and the indicators of various subgroups according to biotypes. According to the study results, no 

statistically significant differences were found in the levels of the studied biomarkers among Her2-positive, 

Her2-negative, and triple-negative BC subgroups. However, a statistically significant difference was 

identified in MMP-9 and CYR-61 levels between the overall BC group and the control group (p<0.001). The 

study demonstrated that there are no significant differences in serum biomarker levels between BC biotypes 

depending on Her2 secretion. However, the serum MMP-9 level can be used as a significant laboratory 

biomarker for the diagnosis of BC, regardless of biotype. 

